
San Mateo 1:1

Tuhun vaha nacahyi
Mateo saha iia nacaja
Jesucristo

Chichi naquixi Jesucristo
(Lc. 3:23-38)

1 Na y6ho ciid quivi na nasacuu
tdsahnu jicé Jesucristo, mé a
naquixi chichi David xihin chichi
Abraham:

2 Abraham nasacuu tata Isaac
ta Isaac nasacuu tata Jacob ta Ja-
cob nasacuu tatd Juda xihin java
ga flani da. 3 Jud4 nasacuu tata
Fares xihin Zara ta nana ndivi
da y6ho nasanani fia Tamar. Ta
Fares nasacuu tatd Esrom ta Es-
rom nasacuu tatd Aram. 4 Ta
Aram nasacuu tatd Aminadab ta
Aminadab nasacuu tatd Naason ta
Naason nasacuu tata Salmon. 5 Ta
Salmoén nasacuu tata Booz, da cuu
jahyifid nani Rahab. Booz nasacuu
tatd Obed ta Obed yoho nasacuu
da jahyi id nani Rut cdn. Ta mé
Obed y6ho nasacuu tata Isai. 6 Ta
Isal nasacuu tata rey David ta rey
David ydho nasacuu tata Salomon,
da cuu jahyi fia nasacuu fajihi
Urias nu cuiti can.

7 Ta Salomo6on nasacuu tata
Roboam ta Roboam nasacuu
tatd Abias ta Abias y6ho nasacuu
tatd Asa. 8 Ta Asa nasacuu tata
Josafat ta Josafat nasacuu tata
Joram ta Joram nasacuu tata Uzias.
9 Ta Uzias nasacuu tatad Jotam
ta Jotam nasacuu tatd Acaz ta
Acaz nasacuu tata Ezequias. 10 Ta
Ezequias nasacuu tatd Manasés ta
Manasés nasacuu tatda Amon ta
Amoén nasacuu tatd Josfas. 11 Ta
Josias nasacuu tatd Jeconias xihin
java ga fani da. Ta nasacuu da
tiempo ta natiin soldado na Israel
jd nasandaca fiahd da na can fiuu
Babilonia.

12 Ta td4 nasanduu na Israel fiuu
Babilonia cdn ja nacacu Salatiel ta
tata Salatiel nasacuu Jeconias. Ta
Salatiel nasacuu tata Zorobabel.
13Ta Zorobabel nasacuu tatd Abiud
ta Abiud nasacuu tata Eliaquim ta
Eliaquim nasacuu tatd Azor. 14 Ta
Azor nasacuu tatd Sadoc ta Sadoc
nasacuu tatd Aquim ta Aquim
nasacuu tatd Eliud. 15 Ta Eliud
nasacuu tata Eleazar ta Eleazar
nasacuu tatd Matan ta Matan
nasacuu tatd Jacob. 16 Ta Jacob
nasacuu tatd José, da nasacuu yii
Maria. Ta Maria cuud fia nasacuu
nana Jesucristo, mé a nachindaha
Ndi6xjcacomia cuéntd sahd fiayivi.

17 Na cdn quéa janda ta nacasaha
cdcujahyi Abraham janda quiahva
naxinu coo a quivi nacasahd
cacu jahyi David ja nayaha uxu
comi generacion. Ta td quiahva
nacasahd cacu jahyi David janda
quiahva natiin na Babilonia na
Israel ja fiéhe fiahd na cuahan
na nayaha inga uxu comi gen-
eracidn. Ta nayaha inga uxu comi
generacion nani nasanduu na
Israel fiuu Babilonia janda quiahva
naxinu coo quivi nacacu Jesus,
mé a nachindahd Ndiéxi cacomi a
cuéntd sahd fayivi.

Td nacacu Jests
(Lc. 2:1-7)

18 Joho nasahiin ta nacacu Jesu-
cristo: Mé Maria, id cacuu ndna
Jesus can sa nasahan fia tuhun fia
fia tandaha fid xihin José. Joo ta
cadmanicoodaxihinfidjanacandaa
ini da fia fivhu jahyi fa. Ta fia
yO6ho nasacuu a fia nacaja inima
yii Ndiéxi. 19 Ta José, da cacuu
yii Maria can cau déa da cdja ndin-
uhu fla ndaa. Ta nacahdn da fia
nasahiin fia xihin inga dataa joo
co6 naxeen da cahan nuu da saha
fid nuu fiayivi. Sahd fia can quéa
nasacu ini da jadndacoo jehé da fia.
20 Ta nani cdhvi ini da sahad fia caja
da anda javi naquixi in sani nu da
ta nandaca naha in tato Ndiéxi nu

da. Ta tafiu mé sani can nacahan
xihin dd. Ja nacachi a ja:

—TJosé, da naquixi chichi David,
a cayihvi tohudn tandahun xihin
Maria jan jachi nacaja inima yii
Ndiéxi fia fidhu jahyi fid. 21 Ta t4
sa nacacu jahyi Maria ja chicaan
ndo quivi 4 na canani a Jesus jachi
jacacu a fayivi nud cuachi td na
candeé ini na mé 4 —nacachi a.

22 T6c6 ndihi fia yého nayaha fia
na xinu coo nuu tuhun Ndidxi fia
nacahyiin profeta sanaha ndivaha
cantajénacachida cénja:

23 Vaxi quivi cafiuhu jahyi in 14
tacu, fia a fidha coo taa xihin.

Ta td sa nacacu jahyi fid can ja
cacu na quivi 4 canani a
Emanuel.

Ta tuhun yo6ho cuni cachi a:

Ndidxi xoho.

24 Ta td nandicdxi ini José ja
nacaja da ta iin nacachi tato Ndioxi
can xihin da. Ta j4 natandaha da
xihin Marfa. 25 Joo co6 nasahiin
da xihin fiag td quiahva {in in dataa
xihin fi4jihi da janda quiahva cacu
jahyi Maria. Ta td nacacu a can ja
nasacu José quivi 4 canani a Jesus.

2

Td naxito nihni na ndichi Jestis

1 Ta nacacu Jesus in fiuu nani
Belén fia ndacaan estado Judea.
Ta mé tiempo cédn nasacomi rey
Herodes cuéntd sahd nacion Israel.
Ta mé tafiu j4 naxinu coo java
na ndichi fiuu Jerusalén. Mé na
ndichi y6ho cid na na jacuaha xihin
quimi ta naquixi na chi nu céna
candii. 2 Ta ta naxinu coo na
fluu Jerusalén ja nandaca tuhun na
fiayivi jd nacachina ja:

—Nd4jd iin da loho nacacu
viti jan, da cacuu rey nuu na
Israel. Jachi naxini nde naqueta
quimi nuud nde ta xihin ri yého sa
nacandaa ini nde fia sa nacacu da.
Taviti vaxi nde yoho caja cdhnunde
da —nacachi na ndichi can ndéaca
tuhtn na.

iin

3 Ta t& naxini joho rey Herodes
fia y6ho ja nacasdhd da ndihi
ndivaha ini da ta quiahva ja
nacasahd ndihiini tdc6 ndihi fiayivi
fluu Jerusalén can. 4 Sahd fia can
quéa nacana rey Herodes can toc6
ndihi na sacuaha nuu jutu xihin
na janaha ley Moisés can. Ta ja
nandaca tuhun da na saha nda fiuu
cau nu cachi tuhun Ndioéxi cacu da
nasahan Ndioxi tuhun a chindaha
a cacomi a cuéntd sahd fayivi. 3Ja
nacachi na can ja xihin da:

—Nuu Belén, fia nddcaan estado
Judea cdn cuu nuu céachi tuhun
Ndiéxi cacu da jachi quiahva ja
nacahyi in profeta sanahd ta
nacachi da ja:

6 Vati fiuu Belén, fia ndacaan estado
Judea,

cuu 4 in fiuu loho ndivaha tafiu fiuu
ndhnu cdn joo iin sahd a,

jachi tafiu flayivi fiuu cdn ndin-
dita in da cacomi cuénta
sahanalsrael, na cid cuénta
Ndioxi, ja nacahyi in profeta
sanaha.

7 T4 nandihi ja nacana xdo
rey Herodes na ndichi can ta ja
nandaca tuhtn da na cdn saha nda
quivi nanaha quimi cdn mé ri nu
na. @ Anda ja nachindaha da na
fluu Belén. Ja& nacachi da ja xihin
na:

—Cudhan ndo fluu Belén can ta
ndaca tuhun vaha ndo6 ndaja caa
sahd taa loho nacacu jan. Ta ta sa
nandifiehe ndo a ja quixi ndo caxi
tuhun ndo6 xihin i ja nd cuhun ri
yehe va caja cahnu i fia —nacachi
Herodes xihin na.

9 Ta xihin fia y6ho naquee na
ndichi cuahan tucu na. Ta quimi,
ri naxini na nu cuiti cdn ja ndéca
tucu ri na cuahan na. Ta td naxinu
ri chi nuu iin mé a loho can anda ja
nasacandichi ri. 10 Ta cdjii ndivaha
ini na t4 xini na mé quimi can.
11 T4 nandihi ja naquihvi na ini
vehe jad naxini na mé a loho cén
xihin Maria, ndnd a. Ta ja nacaxiti

na nu a ta ja nacaja cahnu na fia.
Ta t4 nandihi ja nasund na yuhu
sato fiéhe na ta jd najoco na jiuhun
cudan nuu a xihin jusa vaha xihin
in fia tdmi sdhan nani mirra nu mé
aloho cén. 12 T4 nandihi ja naquixi
in sani nu nd ta xihin mé sani cdn
nacachi Ndioxi xihin na fia nd a
ndicé coona chinuiinrey Herodes.
Sahd fia cdn quéa nandijama na ichi
cudnuhu na fiuu na.

Ta fiéhe na Jesis cuahan na

Egipto

13 Ta ta sa naquee na ndichi can
cuahan na ja naquixi in sani nuu
José ta nandaca ndha in tato Ndioxi
nu da. Ja cachi a ja xihin da:

—~Cudéndacoun ndiquehe fia loho
jan xihin Maria, ndnd a ta cunun
cuhun xihin na chifiunddhyi nacion
Egipto. Ta can coun xihin né janda
quiahva nd caxi tuhun i xuhun.
Jachi caca nuu Herodes ndinducu
da fia loho jan fia cahni fiahd da —
nacachi tato Ndioxi can xihin José.

14 Anda ja nandacgo José ja
naquehe daJesus xihin Maria, ndna
a ja naqueta fiuu na cuahan na
chi Egipto. 15 Ta can nasanduu
na janda quiahva naxihi Herodes.
T6cé ndihi fia yého nayaha ja nd
xXinu coo nuu tuhun nacachi Ndiéxi
sanaha td nacahyi in profeta ja:
“Nasahiin jahyi i nacién Egipto ta
nacana i da nd ndicé coo da”, cachi
tuhun Ndiéxi.

Td nasahnda Herodes chuun fig

nd cahni na na vali
16 Ta ndaja coo naxini Herodes
can fia najandahvi na ndichi can
da sahd fia cg6 naxinu ga na nu
dd. Na céan quéa a juu quiahva
naxgjo ini da. Ta chi nasahnda
da chuun fia nd cahni ndihi na
taa vali, na ivi cuia chi ninu, mé
na nduu fiuu Belén xihin fiuu vali
catdhan xihin a. Jachi sa nacaxi
tuhun na ndichi can xihin da fia
naxini na mé quimi anda tatuhun
ivi cuia. 17 Ta td nandihi naxihi na

San Mateo 3:2

vali y6ého ja naxinu coo nuu tuhun

nacahyi profeta Jeremias sanaha

ndivaha t4 nacahyi da ja:

18 Nuu Ramé janda joho ndahvi tdcu
Ta fid sdcu yoho cuu fid Raquel
Sécufid sahd jahyi fia.

Ta co cuni fid ndico ini fid jachi
naxihi jahyi fid, cachi tuhun
Ndidxi.

19 Joo t4 sa naxihi Herodes ja
naquixi tucu sani nuu José nu iin
da nacion Egipto can. Ta nandaca
néha in tato Ndidxi nu dd ja cachi a
ja xihin da:

20 —Cudndacoun ta ndiquehe
Jesus xihin Maria, ndnd a ta cuahdan
ndic6é coo xihin nd chi fiunddhyi
Israel. Jachi sa naxihi va na nducu
cahni fia loho jan —cachi tato
Ndidxi.

21 Anda ja nandicoo José ta
fiéhe da Jesus xihin Maria, ndna
a cuahan na ndicé coo na chi
fiunddhyi Israel. 22 Joo t4 nafiehe
da tuhun fiz nandicojo Arquelao
chuun cacuu da rey nu Herodes,
tatad da ja nayihvi José cuhun da
chi estado Judea. Ta saha fia sa
nacaxi tuhun tato Ndiéxi tafiu sani
nu da saha fia cdn quéa nandijama
da ichi ta cuahan da chi estado
Galilea. 23 Ta naxinu coo na in fiuu
nani Nazaret nud nasanduu na.
Ta xihin fia y6ho naxinu coo nuu
tuhun nacahyi na profeta sanaha
fia cacuu Jesus da fiuu Nazaret.

3

Td nacasdhd Juan, da jdcandtita
figyivi cdhan ndojo da yucu ichi cdn

(Mr. 1:1-8; Lc. 3:1-9, 15-17; Jn.
1:19-28)

1 Mé tiempo cén Juan, da
jdcanduta fayivi naxinu da yucu
ichi cuéntd estado Judea can. Ta
nacasdhd janaha da fayivi. 2]J4
cachi da ja xihin na:

—Xini fidht jdndacoo ndg fia nuu
cdja ndd ta ndicé coo ini nd6 nu

Ndio6xj jachi sa nacayati quivi ca-
comi Ndidxi cuéntd saha fayivi —
cachi da xihin na.

3 Mé Juan y6ho cuu da da
nacahan profeta Isafas saha ta
nacahyida ja:

Vaxi quivi td cahan c6hd in da tafiu
yucu ichi ta cachi da ja xihin
Nayivi:

“Caja tiaghva nd¢ ichi nud quixi xi-
toho 1,

ta cund ndo in ichi ndacd nu mé
4 fia nd ndihvi a inima ndo”,
cachi tuhun Ndioxi.

4 Ta jdhma nasandixi Juan y6ho
nasacuu a fa nacavaha na xihin
iji camello ta nasandico in nif
jdhndd toco da. Ta naxixi da tica
xihin fiufiu yucd. 3 Ta naqueta
flayivi nduu fiuu Jerusalén xihin
na nduu estado Judea xihin na
nduu fiunddhyi yati yuta Jordan
can nasaa na nu Juan taa joho na
nu cdhan da. 6 Ta t4 nanahma na
cuachi na nu Ndidxi ja najacanduta
Juan na ini yuta Jordan.

7Joo ta naxini Juan fia janda joho
xXinu coo cuahd na fariseo xihin na
saduceo nu da fia na jacanddta da
na ja nacasaha x6jo ndivaha ini da
ta jd nacachi da ja xihin né:

—M¢é ndé cuu ndo tatuhun coo
jachi cit ndd na quini. Cahan ndo
fia a jdndoho ga Ndioxi ini nd6 saha
cuachi ndé td na canduta ndo vati
cdja ta cdjando cuachi. 8 Xini fiuhu
caja ndo fia vaha ja na cuni fayivi
fia mé a ndaa tdhyi najandicoo ndd
fia nu nasacaja ndo jihna. 9Ta a
cahan ndo fia jacacu Ndioxi ndghd
sahd fia cuu nd6 na naquixi chichi
Abraham. Jachi cod saha toho fia
jan nu Ndioxi td co jdndacoo ndo
cuachi ndd. Jachi mé a ndaa nd
cahan i xihin nd¢ fia janda yuu
nduu nu fivhu jan cuu caja Ndioxi
fia nd nduu a fayivi quixi chichi
Abraham. 10 Mé ndo6 cuu ndoé
tatuhun in yito, do sa natiin na
hacha cuahan na cahnda na. Ta
técd ndihi yito, d6 co sdhan cuihi

vaha nuy, tahnda do ta quee dé
nu fithu cayi do. Quiahva ja caja
ri Ndiéxi xihin ndé ta co ctini ndo
ndicé coo ini ndé numé 4. 11 Mé a
ndaa cdjanduta i ndoho xihin ticuit
ta xihin fia y6ho ndha fia nandico
€00 ini nd6 nu Ndioxi. Joo vaxi
inga da ta da can cuu da jandicutu
inima ndo xihin inima yii Ndidxi ta
fia cdn cacuu a tatuhun fivhu cdyi.
Ta da can iin cuaha chdga ndée da
a juu ga yehe. Ta chi co6 sahd i
ndica xiti i nu da fia ndaxii correa
ndusa da. 12M¢é da vaxi can caxi da
Nayivi vaha tafiu fayivi quini. Cau
4 tadtuhun in dataa td jaxixi da trigo
xihin pala ja nd quee xehe 4ja cacu
vaha da fia. Ta xehe nacana can
cuhun a cayi a xihin fidhu jta fia a
ndéahva toho —cachi Juan xihin na
can.

Td nacanduita Jests
(Mr. 1:9-11; Lc. 3:21-22)

13 Naquee Jesus chi estado
Galilea cuahan yuta Jorddn nu
nddcaan Juan jacanddta da fayivi
fia néd jacanduta da mé 4. 4 Joo
nu cuiti co6 naxeen toho Juan
jacanddta da Jests. Na cén quéa
nacachi da ja xihin Jesus:

—Y6ho cuu da nditahan jacanduta
yehe. Ta cda joho vasun yoho fia na
jdcandutaiyohd—nacachijJuan can
xihin Jesus.

15 J4 nanducu nehe Jesus tuhun
nu dd ja nacachi a ja xihin da:

—Candehé. Quiahva ja nditahan
coo fia y8ho viti jachi nditahan nu yo
jdxinu coo i téco ndihi fia ndaa fia
nasacu ini Ndioxi coo —nacachi a.

Xihin fia y6ho nacandusa Juan
ta chi najacanduta d4 Jesus. 16 Ta
td nandihi nacanduta Jesus ja
naqueta ini ticuif can. Anda ja
nanuna indivi ta naxini Jesus
nanuu inima yii Ndidxji jatd ta
nasacaa ta quiahva cda in ndijata.
17Ta nandihi ja naxini joho a cdhan
in a indivi ta ja cachi a cén ja:

—YO6h6 cuun jahyi mani i ta cdjii
ndivaha ini i xuhun —nacachi a.

4

Xito ndojé tifidhd sacuaha Jestis
(Mr. 1:12-13; Lc. 4:1-13)

1 T4 nandihi j& ndéca inima yii
Ndi6xi Jesus cuahan chi yucu ichi
nuu co nduu figyivi jd nd coto ndojé
tifidha sacuaha mé a.

2 Ta can nasahiin a tixi ivi jicé
quivi. Nutd ta ndivi co6 naxixi a ta
td nandihi ja naxinu joconu 4. 3J4
nacayati tifidha sacuaha nuu Jesus
fia coto ndojd fiahd ri ja nacachi ri
ja xihin &:

—T4 ta jivi ndusa jahyi Ndioxi
cuun cahnda chuun fia na nduu
yuu yoho pan—nacachiri can xihin
Jesus.

4 Anda ja nacachi Jesus ja xihin
ri:

—]J& cdchi tuhun Ndidxi: “A juu
pan cuiti cuxu fayivi jd catacu
na, vaha. Xini fithu ri a caja na
fia sdhndd tuhun Ndidéxi nu nd ja
quéa cuu catacu na nu Ndioxi” —
nacachi Jesus xihin ri.

5 T4 nandihi j& nddca tifidhd
sacuaha can Jesus cuahan xihin
ri fiuu Jerusalén, fia yii can ta ja
najandaa ri a nu jico jini vefivhu
cdhnu ndécaan can. 6 Ta ja nacachi
rija xihin &:

—T4 ta jivi ndusa jahyi Ndidxi
cUun jacana mun chi ninu jachj ja
cachi tuhun Ndiéxi:

Cahnda Ndiéxi chuun nu tato mé a
fia nd candaa na ygha.
Ta ndinehe nddha na yoho,
jd quéa na a ndicuehe sahun ta na
cachihin sahun xihin yuu,
jd cachi tuhun Ndiéxi —
nacachi ri xihin Jesus.
7Tajananducunehe Jesas tuhun
nurijanacachiaja xihin ri:

—~Cachi tucu tuhun Ndidxi ja: “A
c6to ndojo tohun Ndidxi, xitohun”
—nacachi Jesus xihin ri.

8 Ta td nandihi ja nddca tucu
tifidha sacuaha cdn Jesus nasahan
xihin riinjini ydcujicéd ndivaha. Ta
jd nanaha ri ndaja tdhan fiuu nduu
fiuylvinu & ta najanaha ritécé ndihi
fia ndhnu nddu cdn nu 4. 9 Ta ja
nacachi tucu ri ja xihin Jesus:

—Tb6cé ndihi fia yého quiahva
1 nuun tad nd caxitun nuu i caja
cdhnun yehe —nacachi ri quini can
xihin Jesus.

10 Anda ja nacachi Jesus ja xihin
ri:

—Satanas, cudhdn caxoo jachj
jd cachi tuhun Ndidxi: “In tihun
Ndidxi, xitohun nditahan caja
cahnun ta in tihuin mé 4 nditahan
caja ndivin nuun” —nacachi Jesus
xihin ri can.

11 T4 nandihi ja nacaxoo tifidha
sacuaha can cuahan ri. Ta ja
naxinu java tato Ndi6xi chindeé na
Jesus.

Ta nacasdhd caxi tuhun Jests
tuhun Ndioxi nuti na estado Galilea
(Mr. 1:14-15; Lc. 4:14-15)

12 T4 nanehé Jesus tuhun fia
nachicaan na Juan, da jacanduta
figyivi vecaa j4 naquee a can
cuahan chi estado Galilea. 13 Joo
co6 nacandoo a fiuu Nazaret chi
naquee a cuahan coo a chi fiuu
Capernaum fia ndacaan yuhu
tafiuhi, d6 ndacaan fundahyi
cuéntd na naquixi chichi Zabulén
xihin na naquixi chichi Neftali.
14 T6c6 ndihi fia yého nayaha fia
nad xinu coo nuu tuhun nacahyi
profeta Isaias sanahda td nacahyida
ja:

15 Nayivi nddu fiundahyi Zabul6n
xihin na ndtu fiundahyi Nef-
tali,

fig fivthu inga xoo0 yuta Jordan yati
yuhu tafivhu,

ta jari na nduu Galilea, mé estado
nu nduu fayivi, na co cuu
chichi Israel,

16 mé na can nasanduu na nuu naa
ndivaha ta viti naxini na in
figha yéhe ndivaha.

Jandiyehe 4 nu nd fia na a quivi na,

joo catacu na anda ama cda quivi
nu lin Ndidxi, nacahyi Isaias
sanaha.

17 Ta chi mé tiempo ja nacasdha
Jesus cdhan ndoj6 a nuu fiayivita ja
cachi a ja xihin na:

—Xini fithu jdndacoo ndé cuachi
cdja nd6 ta ndicé cgo ini ndé
nu Ndidxi jachi sa nacayati quivi
cacomi a cuéntd sahd fayivi —
nacachi Jesus.

Td cdna Jesus comida tdvd tiyacd
fla nd caca tuun da xihin d
(Mr. 1:16-20; Lc. 5:1-11)

18 T4 xica Jesus cuahan yuhu
tafiuhu Galilea, nandinehé a ivi
taa, da cuu fiani. In da nani Simén
ta cahan na Pedro xihin da. Ta da
inga cdn nani da Andrés. Ndivi da
yOho cuu d4 da tdva tiyaca ta fithu
na jacana na fidnu na ini tafiuhu
can. 19]J4 nacachi a ja xihin ndivi
da:

—Naha quii ndé candico ndo
yehe caca tuun ndé xihin i. Téva
ndo tiyaca viti joo caja i fia nd cuu
tava ndo fayivi tafiu cuachi —cdachi
a

20 Ta chi ivi lad najandacoo da
fiunu da ta nandico da Jesus.

21 Ta nani xica Jesus cuahan
chdga chi nuu ja naxini a inga ivi
tucu taa, da cuiu fani. In da nani
Jacobo tainga da naniJuan, da cuu
jahyi Zebedeo. Ta ndivi mé da ydho
Nuhu da ini barco da xihin tata da
ndaja vaha da fiunu da. Ta nacana
Jests ndivi da ydho. 22 Ta chi jivi lad
najandacoo da barco da xihin tata
da ta nacasaha xica tuun da xihin
Jesus.

Jdnaha Jests nuti cughd ndivaha
flayivi
(Lc. 6:17-19)
23 Nii cuu estado Galilea naxica
nuu Jesus cdhan tuhun vaha nuu
figyivi ini vefivhu in in fiuu can.

San Mateo 5:7

Caxituhun anunaiiasanandindaa
quivi cacomi Ndidxi cuéntd saha
Rayivi fluylvi. Ta nandaja vaha
Jesus na quihvi td nuu cuehe ndého
na. 24Ta nif cad fiunddhyi cuéntd
Siria nandicuita nuu tuhun sahdfia
cdjaJesus. Sahd fiacdn quéanéhena
na quihvi, na ndého t4 nuu cuehe
vaxi na nu 4 fia nd ndaja vaha mé
4 na ta néhe na na fitthu inima quini
ini xinuy na nu & ta ndijda na xthi
yihi xihin na quihvi saha néhe na
vaxinanuu Jesus. Tanandaja vaha
mé a na.

25 Ta cuahd ndivaha fiayivi ndico
na Jesus. Cuu nad na naquixi es-
tado Galilea xihin na nddu uxu
Auu cuéntd Decdpolis Xihin na fiuu
Jerusalén xihin na estado Judea
xihin na naquixi fiunddhyi chi xoo
oriente nu nddcaan yuta Jordan
can.

5

Td cahgn ndojo Jests jini yticu
(Lc. 6:20-23)

1 T4 naxini Jesus fia ndico cuaha
ndivaha fayivi mé 4 ja nandaa
jini yucu ta ja nasacoo a can. Ta
nacayati na xica tuun xihin 4 nu
4. 2Ta ja nacasahd janaha nu t6c6
ndihi na nddu cén ja nacachi a ja
xihin na:

3 —Tahvi nacuu fiayivi td ndicuni
na xini fithd na fia chindeé Ndidxi
na jachi na cadn cau na cacomi
Ndioéxi cuéntd saha.

4 'Tahvi nacuu na nduiu cuéha
jachi na can cuu na quiahva Ndidxi
tuhun ndéé ini.

5'Tahvi nacuu na co ndifiehe jicd
mé jachi na can cau na fiche tdhvi
ndiquehe na fia nasahan Ndioxi
tuhun a quiahva nu na.

6°Tahvi nacuu na xica ini caja fia
cuni Ndi6xi. Na cdn cuu na caja
Ndidxifiand Xinunuu fia cluinina.

7 Tahvi nacuu na cdnddhvi ini
sahd fiayivi jachi na cdn cacuu na
candahvi ri ini Ndidxi saha.

8 "Tahvi nacuu na co ndacaan
quini inima jachi na cadn cii na cuni
Ndidxi.

9 'Tahvi nacuu na ndihi ini fia
na coo vaha na xihin fayivi jachi
na can cuu na cachi Ndiéxi cau na
jahyimé a.

10°Tahvinacuu na ndého ini saha
Na cdja na Na sdhndad Ndidxi nu na
caja na jachi na can cuu na cacomi
Ndidxi cuénta saha.

11 "Tahvi nacuu ndo6 ta cdnahd
figyivi xihin ndd ta cdja xixi na
xihin ndé saha fia cdndeé ini ndé
yehe. Ta tahvi nacuu ndé td jacojo
na cuachi jiqui jata ndé sahd fia
candeé ini ndo yehe.

12 °Xini fidhu cajii ndivaha ini
nd6 ta coo vaha ini ndd jachi
ndiquehe nd6 in fia vaha ndivaha
caja Ndiéxi indivi. Xini fiuhu
ndicuhun ini nd6 fia quiahva ja
nacaja xixi na xihin na profeta, na
nasanduu sanaha.

Cuu yo tdtuhun fitthu jdndiyehe
nut figyivi fluyivi
(Mr. 9:50; Lc. 14:34-35)
13°Mé ndd cud ndé tatuhun i
yivi na. Sa xini nd6 fia cdja fii
fia nd ndihaji fisha xixi ndé. Ta
quiahva ja cdja ndd xihin fiayivi
fluyivi. Joo td nd ndihi fia ghva fiii
can a cuu ga ndicé cgo a cahohva
tucu a sahd fia cdn quéa janda cuita
va ichi cuani nihni fiayivi fia jachi
co6 chuun toho a.
14°T4ri mé ndd cuu ndé tatuhun
fithu jandiyehe nud fayivi nddu
fuyivi. Ta mé fithu can cuu 4
tdtuhun in fiuu cdnlu jata in yucu
jic6 ta a cuu toho nddcaan jehé a.
15 Jachi co chifidhu nd in ldmpara ta
td nu ndihi ja chijehé na fia tixi in
sato. Na cdjana xihin 4 quéa chintu
jic6é na fia ja nd jandiyehe a nu tdco
ndihi na ndtu vehe. 16 Quiahva ja
xini fidhu ndihi ini ndé caja vaha
ndé fia na cacuu ndod tdtuhun in
fidhu cdyi nuu fiayivi. Jachi td na
cuni na fia vaha cdja ndo ja quéa

cuu caja cdhnuna Ndidxi, tatd yo, fia
{in indivi.

Jdnaha Jesus saha ley Moisés

17°A jutl cahdn nd¢ fia naquixi
1 fuylvi y6ho fia cacu X6o 1 fia
nasahnda ley Moisés xihin fa
najanaha na profeta, vaha. Co vaxi
toho i cacu x60 i fia. Vaxiinu ndoé
jaxinu co i tdco ndihi fia cachi mé
ley ja na naha i nu ndé ndia cuu
ndusa fia. 18 Mé a ndaa na cahan i
xihin nd6 fia a ndihi saha mé ley
nani {in indivi xihin fiuyivi yoho.
Ni in tdhtn toho tuhun, a ndihi
saha janda quiahva na yaha t6cé
ndihi fia nditahan yaha. 19 Saha
fia cdn quéa ndd na co cunj caja
fia sdhnda ley Moisés vati cuu 4 fia
lohondivahatanico cinjnajanaha
na fayivi fia né caja na fa cachi a
jd quéa cacuu na in na cg0 cuaha
saha tafiu na cacomi Ndidxi cuénta
saha. Joo na cdja fia cachi mé ley
ta janaha na fiayivi fia nd caja na
fla, mé na can cacuu na na cdhnu
ndivaha tafiu na cacomi Ndiéxi
cuéntd saha. 20 Mé a ndaa na cahan
i xihin ndo fia td nd caja cuiti va
ndo6 td quiahva cdja na janaha ley
Moisés xihin na fariseo ja quéa a
cuu ndihvi ndé nuu cacomi Ndidxi
cuéntd sahd fayivi.

Jdnaha Jestls fig co nditahan cojo
ini figyivi

(Lc. 12:57-59)

21°'Mé ndé sa xini ndo fia nacachi
Moisés xihin tdsdhnu jicd ndo
sanahd t4 nacachi da ja: “A céhni
ndo ndii jachi nda na na cahni ndii
tandaa quivi caja vii jutixia saha
na.” 22 Joo yehe cdachi i xihin ndé
viti fia nda na na caja cuehe xihin
fiani tdhan na tandaa quivi caja vit
jutixia saha nd. Ta jari na cdnaha
xihin flani tdhan na, 4 cachi na cuua
nd fayivi tachi ja vaxi quivi ta
candichi na nu juéxe cdhnu ta cuu
cuhun na indaya saha.

23°Sahd fia cdn quéa ta ta fiéhe
ndo in figha cuahan ndé joco ndé

nu nda Ndioéxi ta nani cuahan ndo
can ndicuhun ini nd¢ fia {in in fiani
tahan ndo ta co cuini tdhan vaha na
xihin ndo 24 j& quéa mé jan yati
nu naa nditahan jandacoo too ndd fia
fiéhe ndo joco ndo jan. Ta nditahan
quee ndé cuhun ndé ndique tahan
mani ndé xihin fiani tdhan ndé can.
Ta td nd ndihi ja cuu ndicd coo
tucu nd6 nu nda Ndioxi joco ndé fia
najandacoo ndé jan.

25°T4 sacu in na saha ndé cuhun
ndo vecaa ta cuni na candaca na
ndoh6 cuhun ndé nu juéxe, Xini
Auht nduct ndé ndd quiahva
ndique tdhan mani ndé xihin na
nani nund nu ndo caja ndo fa. Ja
quéand a ndiquiahva na can ndghd
ndaha juéxe jachi cuu ndiquiahva
juéxe cdn ndgh6 nddha na policia
ta chicaan na ndohé vecaa. 26 Mé
a ndaa cdchi i xihin ndé fia cafiuhu
ndo can janda quiahva na chahvi
ndo técd ndihi jiuhun yica ndo.

Jdnaha Jesus sahd cuachi cdja in
dgt/(_la ;q c:L'mi dacoodaxihininfid co

27 'Mé nd6 sa xini nddé fia
nasahnda ley Moisés chuun
sanahad ta ja nacachi a ja: “Coto a
c6o ndo xihin fidjihi 4 yij fiani tdhan
ndd.” 28Joo yehe cachi i xihin ndé
viti fia nd4 da sdndehé in fidfidha
ta cdhvi nuu ini da xihin fia ja quéa
cOmi td cémi da cuachi nu Ndidxi
jachi cuu & tatuhun sa iin da xihin
na. _

29’Na can quéa cdchi i xihin ndé
fig td nduchu nuu cudha ndo6 quéa
jdndacava ndghd nuu cuachi, tava
ndo fia jdcana Xicd ndo fia nd cuhun
a jachi vaha chdga fia nd ndihi saha
in nduchu nuu nd6 a juu ga fa
na cuhun in nii yiqui cufiu ndo6 ini
indaya. 30 Ta td ndahd cudha ndé
quéa caja fia na ndacava nd6 nuu
cuachi, chitdhun ndé fia ta jdcana
xicd ndo fia na cuhun a jachi vaha
chdga nd ndihi saha nddha ndo a
juu ga fia nd cuhun nif yiqui cufiu
ndé ini indaya.

Jdnaha Jesus fia co nditahan nut
dataa jdndacoo da fidjihi da

(Mt. 19:9; Mr. 10:11-12; Lc.
16:18)

31 'Ta mé ndé sa xini ndé
fia nasahnda ley Moisés chuun
sanahd ja cachi a ja: “Nda da cuni
jdndacoo fidjihi da nditahan cavaha
da in tutu quiahva da nu fia ta sa
iin vaha va cuu jandacoo da fia.”
32 Joo yehe cdachi i xihin ndo viti
fia ni in tdhin toho taa co nditahan
jdndacoo da fiajihi da. Jachi nda da
jdndacoo fidjihi da cdja da fia na caja
fid cuachi td na tandaha tucu fia.
Jari da tandaha xihin fia c6mi ri da
cuachi nu Ndidxi. Joo td nd candaa
ini da fia {in Aidjihi da xihin inga
dataa ja quéa cuu ndusa jandacoo
da fia.

Jdnaha Jesus fig nditahan caja na
td sdhan na tuhun na nut Agyivi

33 'Mé ndo sa xini ndé fia
nasahnda ley Moisés chuun
sanahd ja cachi a ja: “Xini fiuhu
jaxinu cgo ndd técdé ndihi fia
nasahan ndé tuhun ndoé caja ndé
td tdvad ndo quivi Ndioxi.” 34 Joo
yehe cdchi i xihin nd¢ viti fia nd
quiahva ndé tuhun ndé nuu fiayivi
joo a tdva nd6 quivi ni in figha. A
tava ndo6 quivi indivi jachi indivi
cuunuiin coo Ndiéxi. 35 Taniatava
ndo quivi fiunddhyi jachi Aundahyi
cuu nu sani mé a ta ni a tava ndo
quivi fiuu Jerusalén jachj cau 4 fiuu
nacaxi Ndidxi, mé & cuu arey cahnu
ndivaha. 36 Ta ni a tdva ndé quivi
yiqui jini nd6 t4 sdhan ndé tuhun
ndo6 nuu fayivi jachi co ndéé ndo
ndaja yaa nd¢ & ndaja tuin ndé ni
tuhun nddé nuu fayivi xini fivhu
cachi ndé: “Ajan, caja i fia.” A ta
€00 xini fdhu cachi ndé: “Uhun, a
cuu caja i fla.” Jachj ta cachi ndo
inga tuhun ja caja ndé fia cunj fia
quini.

Jdnaha Jesus fig nditahan caja
cdhnu ini saha tdhan flayivi

(Lc. 6:29-30)
38 'Mé nd6 sa xini ndd fia
nasahnda ley Moisés chuun

sanahd ja cachi a ja: “Ta quiahva
cajafayivixuhun quiahvajacajari
yo6hovaxihinnd. Tatdnacaniinda
nduchud nuiun ja quéa nditahan cani
mun nduchd nuu da. T4 na tava
da nuhtn ja nditahan nuun tava ri
yo6ho va nuhtu da”, cachiley Moisés.
39Joo yehe cachi i xihin ndo viti: A
cdja ihvi ndé xihin fgyivi, na cdja
nuu xihin ndo. Ta nda na na cani
inx00 sajéhondo, cata fieendd inga
X00 sajoho ndo6 nu na fiand cani na
a. 40 Ta ta cuni in na candaca na
ndoh6 cuhun ndé nu juéxe saha
fia cunj na candaa na cot6 ndo ja
quéaquiahvand6 fianundtajanda
coté ndéé ndo quiahva ndé nu na.
41Ta td vaxiin soldadonundé ta ta
cahnda da chuun fia nad cojo ndé
naha da in kilometro, xini fithu
cojo nd6 fia anda ivi kilometro
cuhun ndo. 42 Ta nda na na caca
in figha nu ndé quiahva nd¢ fia nu
na. Ta ndd na xica téo fiaha nu ndo,
quiahva téo ndo fia nu na.

Xini Aithti quihvi ini ng co ctini mi

(Lc. 6:27-28, 32-36)

43 '"Mé ndé sa xini ndo fia
nasahnda ley Moisés chuun
sanahd ja cachi a ja: “Quihvi ini
ndoé na xini tdhan vaha xihin ndé
ta candaji ndé na co cuni tdhan
xihin ndg”, cachi ley Moisés. 44 Joo
yehe cachiixihin ndo viti: Nditahan
quihvi ini ndé na co cuni tdhan
xihin ndd. Ta cahan vahando xihin
na canahd xihin ndd. Ta caja vaha
ndo xihin na céndaji ndghd. Ta
caca tahvi nd6 nu Ndioxi saha na
cdja xixi xihin ndo. 45 J4chi xihin fia
yO6ho ndha fia ciu ndd jahyi Ndidxi,
tatd yo, mé 4 {in indivi, Ta mé &
caja fia nd cana candii jata fayivi
quini xihin jatd fiayivi vaha. Ta
mé & jacuun javi jatd fayivi ndaa
xihin jatd na co cdja vaha. 46 A

cdhan ndo fia caja Ndidxi cuaha
fiamani xihin ndo ta quihvi ini cuiti
nd6 na quihvi ini ndéh6é va jachi
janda fayivi quini, na jataca jiuhtn
cuéntd impuesto cdja na ja. 47 Ta
a cdhan ndo fia nacaja nd6 cuahd
fla vaha ta nd cahan Ndiéxi cuiti
ndo xihin fiani tdhan ndo jachijanda
flayivi co xinj Ndidxi cdja na ja.
48 Xini fiuhu caja ndaa ndo xihin
toco ndihi Aayivi td quiahva cdja
ndaa Ndioxj, tatd yo, mé a lin indivi
—nacachi Jesus.

6

Jdnaha Jesus fig nditahan chindeé
yo na ndahvi

174 nacachi tucu Jesus ja:

—A ndudcu ndo6 caja vaha ndé
nuu fiayivi sahd fia nd cuni tadhyi na
fia cdja ndo ja candoo vaha ndé nu
na. Jachi ta na caja ndo ja coo toho
flaha fiehé tdhvi ndé nu Ndiéxi, tata
ndo {in indivi. 2 Sah4 fia cdn quéa
ta chindeé nd6 fayivi, na ndimani
fiaha nuu, a cdca nuu nddé cahan
landa nd6 fia nuu fayivi td quiahva
cdja na co ciu na td quiahva ndaa
na. Jachi na cdn sdhan na fiaha
nud na ndahvi ini vefiuhu xihin
nu taca fayivi ichi j& na cuu cuni
tahyl t6c6 ndihi fayivi fia vaha cdja
na. Jachi na can cuni na fia na caja
cahnu fiayivi na. Mé a ndaa cdchi i
xihin nd6 fia sa yahvi na cau mé fia
céja cdhnu fiayivi na. 3 Na nditahan
cajando ta chindeé nd6 na ndimani
figha nuu quéa caja ndd fia nd a
candaa ini ni in fAgyivi fa cdja ndo
4ta xini fithu caja jehé ndo fia. Ta
Ndiodxi, tatd ndo sandehé a fia vaha
cdja ndo xihin fiayivi ta mé a quéa
chahvi a sahd fia cdja ndo jan.

Jdnaha Jesus figyivi ndaja caca
tahvi na nu Ndioxi
(Lc. 11:2-4)

5’T4 xica tahvi ndo nu Ndiéxi a
cdja ndo ta quiahva céja na co cuu
nd ta quiahva ndda na jachj cat6o
na candita na vefivhu xihin cdyé

fa caca tahvi na nu Ndiéxi fia na

cuni tahyi fiayivi na. Mé a ndaa nd

cahan i xihin ndo sa yahvi na cuu
mé fia xini fiayivi na. 6 Joo nd6hd, ta

Xica tahvi ndé nu Ndidxi, tdtd ndo

iin indivi nditahan quihvi ndé ini

vehe ndo ta chicaji tuun ndo yéhé

a tajan cuu caca tahvijehé ndo nu

Ndioxi. Jachijan iin Ndioxi, tata ndo

xihin ndo taa joho a nu cahan ndg

ta caja mé & fiamani xihin ndé.
7°Ta ta xica tahvi ndé nu Ndioxi,

a cdhan tucu tucu ndé mé tuhun

fia co6 saha jachj fayivi, na co xini

Ndidxi cdn cdja na ja. Ta cahdn na

tda joho Ndidxi na sahd fia cuaha

cdhan na joo a juu fia ndaa. 8Joo a

cdjando td quiahva cdjana canjachi

Ndioxi, tadtd ndo sa xini va mé a nda

quéa xini ithundo janda ta cdmani

caca nd6 fia nu 4. 9 Na yoho quéa
nditahan cachindé ta xica tahvindé
nu Ndidxi:

Tata Ndioxi, fia {in indivi,

cahnu nd cacuu quivi ndo.

10N4 tandaa quii quivi cacomindé
cuénta saha nde.

Ta nd coo ta iin clni mé ndo coo
fiuyivi yoho t4 quiahva fin in-
divi caja ndo.

11Quiahva nd6 nud nde fia ndimani
nuu nde cuxu nde in in
quivi.

12 Caja cdhnu ini ndé sahd cuachi
nde td quiahva cdja cdhnu
ini mé nde sahd fia ndu cdja
fiayivi xihin nde.

13 Ta a quidhva nd6 fiamani fia né
coto ndoj6 tifidha sacuaha
ndehejanaacajande cuachi
nu nda.

Jachi comi nddé cuéntd saha toco
ndihi fayivi,

ta ciu cdja ndo tdcd ndihi fiaha,

ta cahnu cit mé nd6 anda ama caa
quivi.

J& né coo, quiahva ja cachi ndé ta
Xica tahvi ndé nu Ndioxi.

14°T4chi t4 cdja cdhnu ini nd6 sahd
fia nlu cdja inga na xihin ndo ja
quéa caja cdhnu ri ini Ndidxj, tatd

ndo, mé a iin indivi saha ndo. 15 Ta
td co cuni ndo caja cdhnu ini ndé
sahd fia niu nacaja inga na xihin
ndo ja quéa a cdja cdhnu ini Ndioxi
sahd cuachi cdja ndé.

Jdngha Jesus ndaja nditahan caja
natd cajuhun na

16 "'T4 cajuhun ndé a cdja ndéd
td quiahva cdja na co cuu nd ta
quiahva ndaa na. Na can cuni na
fia nd cuni tahyi t6c6 ndihi fAayivi
fia xijuhun na sahd fia can quéa cdja
cueha nuu na ja nd ndifiehe jico
flahd na. Mé a ndaa cachi i xihin
ndo fia sa yahvi na cuau fig xini
fiayivi na. 17 Joo ndého, tad nd ca-
juhun ndé nditahan cucht nuu ndo
ta ndaja vii ndé mé ndo. 18Ja quéa
nd a cuni fagyivi fia xfjuhun ndg ta
in tihun Ndidxi, tata ndo, mé a iin
tuun xihin ndé cdndaa ini fia mé
a ndaa xijuhun ndé ta mé & quéa
chahvi a sahd fia cdja ndo jan.

Indivi cuti ny nditahan ndaja tutu
flayivi fia vaha
(Lc. 12:33-34)

19 ’A nddcu ndoé jataca cuahd
ndivaha ndé fa cuicd canduu nu
ndo fuyivi y6ho jachi yoho cau nu
quihvi tiquiji figha ndo jandihi ri
saha ta ja tivi ndihi figha ndo. Ta
jari cuu quihvi taa cuihna caja
cuihnd da fia. 20 Vaha chdga na
jataca ndo fia vaha indivi jachi can
co6 quihvi toho tiquiji jandihi ri
saha flaha ndé. Ta mé can ni in
flaha co tivi ta ni taa cuihnd a ctu
ndihvi caja cuthnd. 21 Jachi nuu
nandaja tutu ndo fia nddyahvi nu
ndo, can coo ri inima ndo.

Nduchu nuu yo cuu d tdatuhun
lampara fAg jandiyehe nu xica
(Lc. 11:34-36)
22’Nduchu nuu yo cau & tatuhun
in ldmpara jdndiyehe nu y6 ja xini yo
nu xica i. Ta ta tivi vaha nduchu
nuu yo ja cuu candehé vaha i nu
xica 1. 23Joo ta co tivi nduchd nuu
y0 ja quéa xica y6 nu nad ndivaha.
Ta ta cdhéan yo fia cud yo6 na Xica

nu yéhe ndivaha ta céa vi y6 cdja i
cuachi ja quéa cuu y6 tatuhun na
xXicanu nad ndivaha.

In figha cuu Ndioxi ta inga figha
cuu jiuhtin
(Lc. 16:13)

24°Ni in tahun fiayivi a ciu caja
chiun nuu ivi xitoho na jachi can-
daji na in xitoho na ta inga xitoho
na quihvi ini chdga na. A t& co6
ta caja ndivi vaha na chuun nuu
in xitoho na ta inga na cén a cdja
chiun vaha na nuu. Ta quiahva
ja iin ri xihin nd6hé va jachi a cua
caja cdhnu nd6 Ndidxi td chintu
ndo inima ndo jatd jiuhuin ndo.

Nddd Ndioxi na cuu cuéntd mé d
(Lc. 12:22-31)

25’Candehé ndo fia cdhan i xihin
ndo y6ho: A ndicani ini nd6 saha fia
cuxu ndé ta ni saha fa coho ndé
fia catacu nd¢ in in quivi. Ta ni a
ndicani ini nd6 saha jdhma candixi
ndo6. Jachi td tacu ndo, fia jan cuu
fig cdhnu chédga a juu ga fia cuxu
ndo6. Ta iin chdga saha yiqui cufiu
ndo6 a juu ga jahma ndixi ndé jan.
26 Candehé ndo laa ndachi nu tachi
jan: rijan ni co xutu ri ta ni a vaja
sdhan ri jdquee rita ni co yacari nu
tdan vaha ri nuni ri. Ta Ndiéxi, tata
ndo, mé a iin indivi sdhan fia Xixi
ri jan nu ri. A co xini ndé fia {in
chdga saha mé ndd ajuu galaa can.
Sahd fia cdn quéa quiahva mé 4 fia
Xini fithd ndé catacu ndé. 27 Ta co6
saha toho fia ndicani naha ini ndé
jachi a cud ndaja jicé ndé mé ndo
java metro chaga saha fia ndicani
ini ndo.

28 'Ta ni co nditahan ndicani
ini nd6 saha jahma candixi ndé.
Candehé ndo ndd quiahva ndaté
sdhnu itd ydcu. Mé ita jan ni co
caja chuun a ta ni co cdvaha jahma
4. 29Joo mé a ndaa nd cahan i
xihin ndo fia fiuchi chaga ita y6ho
nacaja Ndidxi a juu ga jahma vaha
ndivaha nasandixi rey Salomon
sanahd, da nasahiin cuahd fiaha

cuicd. 30 Candehé nd6 ndaja ndda
vaha Ndidéxi yucu ita vati {in tdo
a viti ta itaan cdyi a jandihi saha.
Ndaja ga vi caja Ndioxi xihin nd6hé
fia quiahva mé & téco ndihi fia xini
fithu ndé catacu ndd. Joo mé ndo
co cadndusa ndé fia candaa mé a
ndohd. 31 Na cédn quéa a ndicani
ini ndé saha ndd fia cuxu ndé a
sahd fia coho ndé 4 saha fa candixi
ndé. 32 Jachi na co xini ichj cuénta
Ndioxi, na can cid na ndicani cuaha
ini saha téc6 ndihi fia yého. Joo
cuu ndé cuénta Ndiodxi, tatd ndo iin
indivi ta xini vaha mé 4 fia ndimani
nu ndo catacu ndé. 33Joo nditahan
nu ndo ndiquiahva ndé mé ndo
ndaha Ndiéxi fia nd cacomi mé a
cuéntd sahandd taja quiahvameé &
Nandimani nu ndo catacu ndé. 34 A
ndicani ini ndé sahd fia quixi nu
nd6 inga quivi itaan jachi Ndioxi
cuiti va xini a ndia vaxi nu ndoé
quivi itaan ta co6 saha ndicani ini
ndé saha fia ndoho ndé itaan.

7

Co nditahan candehé ndaa yoé
flayivi
(Lc. 6:37-38,41-42)
1°A candehé ndaa ndé fayivi ja
nda a candehé ndaa Ndiéxi ndohd.
2 Jachj t4 quiahva cdja ndd xihin
inga fayivi quiahva ja caja ri
Ndidéxi xihin ndéhé va. Sahd fia
can quéa td quiahva sdndehé ndaa
ndo fgyivi quiahva ja caja ri Ndioxi
xihin mé ndd. 3 Jachi nda cuénta
quéa sdndehé ndo fia ndu cdja fani
tahan ndo ta co sandehé ndo nda
quiahva ndhnu chaga fia ndu caja
mé ndgd. Cuu a tatuhun nddcaan in
xehe loho nduchd nuu fiani tdhan
nd6 nani nddcaan in yito nduhu
cahnu ini nduchu niu ndo. 4 Ta ta
a cuu cuni ndo yitd cdhnu nddcaan
ini nduchu nuu mé ndo6 ndaja caja
ndé cachi ndoé xihin fiani tdhan ndo:
“Nani i, na tava loho i xehe ndacaan
nduchud niun jan.” 3 Jdndahvi ndé
mé ndo6 xihin fia cdja nddé. Xini

fithu tava ndé yitd cdhnu ndacaan
nducht nud mé ndoé jan j4 nd
nuna nu nd6 cuni vaha ndé ja na
cuu tavd ndé xehe loho ndacaan
nduchu nau fiani tdhan ndao.

6 'A quidhva ndo fia yii cuéntd
Ndi6xi nuua fayivi quini. Jachi ta
cdja ndd ja cuu & tatuhun ta nd
quiahva nd6 fisha yii nuu tina
ta tiahva naa ndicé coo ri tiin ri
ndohd. Ta jari cuu 4 tatuhun ta nd
quiahva nd¢ figha yahvi ndivaha
tatuhun perla nu cochi jachi cuu
cuani nihni ri fia.

Ndaja caja i caca 1 figmani nu
Ndioxi
(Lc. 11:9-13; 6:31)
7°Nd4 fiaha ndimani nu ndo xini
fiuhu caca ndo fia nu Ndioxi ta ja
quiahva mé & fianu ndo. Ndinducu
ndo fia cunj ndo ta fiche ndo fia caja
Ndidxi. Cuu a tatuhun cati ndaha
ndo yéhé ta ja nuna yéhé nu ndo.
8 Jachi na xica in fiaha, na can cuu
na néhe va. Ta na nducu faha, na
cdn cuu na ndifiehe fla. Ta na cati
ndaha yéhé, na can ciu na ndinuna
yéhé nuu.
9'Tandé ndo, na nddu jahyi ta ta
Xica jahyi ndd pan cuxu a nu ndo,
ama cuéhé ri ndo quiahva nd6 yuu
nu 4 fia nd caxi a. 19 Ta ama na
quiahva ri ndd in coo nu & caxi
ta xica tiyaca nu ndo6 cuxu a. Co
cdja ndo ja. 11 Candehé ndé. Vati
mé ndo cuu ndo fayivi cdja cuachi
joo xinj vaha ndo6 quiahva ndo fia
vaha nuu jahyi ndé. Ndaja ga vi
caja Ndidxi, tdtd ndo, mé a {in indivi
xihin ndo. Quiahva mé 4 fia vaha
nu ndo ta na caca ndé fia nu mé 4.
12’°Candehé ndé. T4 quiahva cini
ndo caja fiayivi xihin ndo quiahva
j& nditahan caja ri ndéh¢ va xihin
nd jachi fia yoho quéa sdhnda ley
Moisés xihin fia nacahyi na profeta
cajando.
Yéhé tdhdn cuu nuu quihvi na
cuhun indivi
(Lc. 13:24)

12

San Mateo 7:22
13°Can 4 tatuhun iin ivi yéhé. In
yéhé cuu 4 fia tdhdn ndivaha ta xini
fithd ndinducd ndé ndihvi ndoé
can. Jachj inga yéhé cuu 4 fia ndica
ndivaha nuu ndihvi na cuhun in-
daya. Ta cuaha ndivaha fayivi cau
na xica ichi ndica cuahan na indaya
nuu ndihi saha na. 14 Joo fia cuu
ichi fia ndaca fiayivi yéhé tdhan nu
ndihvi na indivi cau 4 ichi tdhan
ndivaha ta yanca ndivaha caca nuu
i nu & Ta cha ndivaha cuu na
ndihvi can.
Xihin cuihi ctiun nutl in yito cuu
ndicunindd yito cuu do
(Lc. 6:43-44)

15 Cuéntd coo nd6é xihin na
tuhlin, na cachi cdhan na cuénta
Ndidxijan. Jachi uun ndivaha cdsaa
na nu ndo. Joo cud na tatuhun
ndivahyi quini ndivaha vati ndha
na tatuhun ndicachi loho. 16 Cuu
ndicuni nd6 na xihin fia cdja na.
J&chi figyivi quini cq cdja vaha toho
na. Cuu & tatuhun ta a cuu cuun
uva nud tohifiu ta ni a cuu jaquee
nd4 tité fivhd nud tohifid. 17 Na can
quéa t6cé ndihi yité vaha ndinuhu
cuihi vaha cuiti ctiun nu do. Joo
yit6 quini ndinuhu cuihi quini
cuiti cllun nu do. 18 D6 cuu yito
vaha cdn a cliu toho cana cuihi
quini nu do ta ni yité quini cén a
clu cuun cuihi vaha nu do. 19 Ta
téc6 ndihi yito, dé co cana cuihi
vaha nuy, tahnda do ta quee d6 nu
cdndaha fithu fia cayi do. 20 Sah4 fia
can quéa xihin fia cdja fiayivi ja cuu
ndicuni ndé 4 cuu na fayivi vaha a
cuu nd na quini.

A jutl ndihi toho figyivi ndihvi na
nuu cacomi Ndioxi cuéntd saha nd
(Lc. 13:25-27)

21°A juu ndihi toho na cachi cau
yehe xitoho na cuhun na nuu ca-
comi Ndiéxi cuéntd saha na. Na
cdjafia sahnda Ndioxj, tatai, mé aiin
indivi na can cuiti cau na cacomi
mé & cuéntd saha. 22 Jachi td na
Xinu cQo quivi caja vii Ndidxi saha
figyivi jd quéa casdha cahan cuaha

ndivaha fiayivi xihinjitaja cachina
ja: “Jesus, mé nd6 cuu xitoho nde
ta xihin quivi mé nd6 naxica nuu
nde cdhan nde tuhun Ndiéxi xihin
fayivi ta xihin quivi mé ndd natava
nde ri quini nasafiuhu inima fAayivi
ta xihin quivi mé ndo nacaja cuaha
ndivaha nde fa xituhun”, cachi na
xihin i. 23 Ta anda ja nducu fiehe e
tuhun nu n4d ja cachi i ja xihin na:
“Co xinj tohoiyo ciud nd6hé. Caxoo
nd6 nud i jachi ndinuhu fia quini
cdjandd”, cachiixihin na.

Sdcu Jesus quiahva saghd ivi da
nacavaha vehe
(Mr. 1:22; Lc. 6:47-49)

24’Ndé& na xinj joho fia cdhan i ta
cdjanafig, nacdncaunatatyhunin
dataa, da iin xini tUni ta nacavaha
da vehe da jata in této. 25 Ta
td naxinu javi j4 nasahnu yuta ta
naxinu tachi quini jatd vehe canjoo
€00 nandicava vehe da jachj toyif
candichi vehe da jata toto can. 26 Joo
na xini joho nu cdhan i ta cq cdja
na fia, na cdn cid nd tatuhun in
dataa, da co xini tini ta nacavaha
da vehe da nuu fiuti. 27 T4 nandihi
jd naxinu javi ja nasahnu yuta ta
naxinu tachi quini jatd vehe can.
Anda ja nandicava vehe da ta chi
nandihi saha chi uun —nacachi
Jesus janaha fayivi.

28Tatéd nandihi nacahan Jesus fia
y06ho ja tdc6 ndihi fiayivi nacatonto
na xinj joho na nda quiahva jdnaha
mé 4 29 jachi t4d janaha mé & nu
nd cdhan td quiahva cdhan in da
iin saha cahnda chuun ta co cdhan
toho a td quiahva cdjanajanahaley
Moisés.

8

Ta nandaja vagha Jestus in da
ndoho cuehe tdhyi
(Mr. 1:40-45; Lc. 5:12-16)

1 T4 nanuu Jesus jata ylcu nuu
nasaniu a can jad ndico cuahd
ndivaha fiagyivi jatd cuahan. 2 Ta
ndaja coo ja nacayati in dataa,

da ndoého cuehe tdhyi nu 4. Ta ja
nacaxiti da nu a ja nacachi da ja
xihin &:

—Cuu ndaja vaha ndé yehe, xi-
toho i td clni ndé6 —nacachi da
xihin Jesus.

3 T4 nandihi j4 nacani ndaa
ndaha Jesus da ja nacachi a ja xihin
da:

—CUni fia nd ndivahun fia can
quéa nandivahun viti —cachi a
xihin da.

T4 nacachi Jesus ja chi ivi lad
nandindaa cuehe tdhyi nandoho
da cdn. 4 Anda j& nacachi Jesus ja
xihin da:

—Candehé. A caxi tuhun tohun
fia yOho xihin ni in tdhun fayivi.
Cudhan ndacin nahun mun nuu
jutu. Ta nditahan jocun figha nu
Ndiéxi tatuhun sdhndd ley Moisés
sanahd cajanasanandivaha. JAnd
candaa ini t6c6 ndihi fiayivi fia sa
nandindaa va cuehe nasandohtun
—nacachi Jesus xihin da can.

Td nandaja vaha Jests in da cdja
chtiun nutt in jefe soldado
(Lc. 7:1-10)

5 T4 nandihvi Jesus fiuu Caper-
naum ja nacayati in da sahnda
chuun nutu soldado naquixi fiuu
Roma nu Jesus jachj cini da caca da
in fiamani nu a.

6Ja nacachi da ja xihin &:

—A co ctini nd6 caja nd6 fiamani
ndaja vaha ndé mozo i, datacu
jachi canddhu da vehe quihvi da
naxihi tuchu yiqui cufiu da ta a juu
quiahva cahihvi yiqui cufiu da —
nacachi da can xihin Jesus.

7Janacachi Jesus ja xihin da:

—Vaha va, cuhun i ndaja vaha i
da —nacachi Jesus.

8 Anda ja nacachi tucu da sadhnda
chuun nuu soldado cén ja xihin
Jesus:

—Candehé ndé. Co6 saha toho
yehe fia nd ndihvi nd6 vehe e. Joo
cahnda cuiti ndé chuun janda nu
iin nd6 ydho ta ja ndivaha va mozo
1. 9Jachi nddu java na ndhnu chéga

sahnda chuun nuu i. Ta ndudu ri
soldado sdhndd ri yehe va chuun
nuu. Ta ta chindahd i in da fia na
cuhun da nu cuni mi i cuhun da ta
cuahan da. Ta ta sahnda i chuun
nuu inga da fia nd quixi da nuuita
vaxi da nuu i. Ta ta sdhnda i chuun
nu mozo i fiand caja da fia sdhnda i
ta cdja da fia—nacachi da can.

10 T4 naxini joho Jesus fia yého ja
nacatdnto a ja nacachi a ja xihin na
ndico cuahan cén:

—M¢é andaandacahanixihinndo
fa a fidha cuni i tafiu na Israel in
da cdndeé cdhnu nahd ini Ndiéxi ta
quiahva cdndeé cdhnu ini da yoho
Ndioxi. 11 Candehé ndo na cahan
i xihin ndo fia quixi fiayivi ndijaa
nii ciu saha fiuyivita cacoo na cuxu
na xihin Abraham ta xihin Isaac
ta xihin Jacob indivi nu fin Ndioxi
cOmi a cuéntd saha figyivi. 12 Joo
cuahd na Israel, na nanditahan
nuu coo cdn a coo toho na can. Na
caja Ndioxi xihin na cédn quéa cuita
na jata véhe cuhun na nuu naa
ndivaha. Ta can cuacu ndivaha na
janda quiahva chicdhfia mé nuhu
na —cachi Jesus.

13 T4 nandihi j4 nacahan tucu
Jesus xihin da sdhnda chuun nuu
soldado canjanacachiajaxihinda:

—Cuanuhu vehin. Nandivaha
mosun td quiahva cunun jéchi
nacandusun yehe —nacachi Jesus
xihin da.

Chi mé hora ja nandivaha mozo
da can.

Ta nandaja vaha Jesus fia cuu
xojo Pedro
(Mr. 1:29-31; Lc. 4:38-39)

14 Nasahan Jesus vehe Pedro
ta td naxinu a can canddhu N4
cuu xgjo Pedro quihvi fia jachi
chicaan cdhni ndeé fia. 15 Anda ja
natiin Jesus nddha fd quihvi can
ta chi nandindaa cdhni fia. Ta ja
nandacgo i can cdja ndivi id nu
na.

Td nandaja vaha Jests cuahd
ndivaha na quihvi
(Mr. 1:32-34; Lc. 4:40-41)

16 Ta td nacuad ja fiéhe cuahd
ndivaha na na quihvi xihin na fithu
inima quini ini nua Jesus. Ta
xihin in tdhun tuhun nacahan mé
4 natava inima quini fidhu inima
fiayivi ta jari nandaja vaha mé &
técd ndihi na quihvi. 17 Ta técéd
ndihi fia yého nayaha ja nd xinu
coo nuu tuhun fia nacahyi pro-
feta Isalas t4 nacachi da ja: “Mé
4 nandiquehe ndihi a fia cavitd ini
ta naxojo ndihi a cuehe yo”, cachi
tuhun Ndiéxi.

Na ctini candico Jestis
(Lc. 9:57-62)

18 T4 naxini Jesus fia a juu
quiahva candihi tdhan figyivi nduu
na xihin & ja nasahnda chuun fia
né cgjo cava na inga xoo tafiyghu
can. 19Joo nacayati in da janaha ley

0isés nu 4 ja nacachi da ja xihin
a:

—Maestro, clini candico i ndohd
nda nacuu nud cuhun ndo —
nacachi da xihin a.

20 J& nanducu fiehe Jesus tuhun
nu dajanacachi a ja xihin da:

—Ndicuii cuu ri ta vati {in cdva
fivhu ri. Ta laa cuu ri ta vati iin taca
fithu ri. Joo yehe, da nachindaha
Ndiéxi nduu fiayivi, chi ni nuud cuju
mi i cgd va —nacachi Jesus xihin
da.

21 Ta inga da sa xica xihin &
nacachi da ja xihin &:

—DMaestro, quiahva jihna ndoé
fiamani nudifiand cuhunijanduxu
tatd ija quixiicandico i ndohdé —
nacachi da xihin &.

22J4nacachi Jesus ja xihin da:

—Xini fithu candicin yehe viti
jachind cuhun mé fiayivi, na a fidha
cacundaa inima janduxu na ndii jan
—nacachi Jesus xihin da.

Td ngjdcatdji Jests tachi xihin
tafiuhti td ndicgjo do
(Mr. 4:35-41; Lc. 8:22-25)

23 Ta ndaja coo naquihvi Jesus
ini in barco ta catahan na Xica tuun
xihin & can cuahan na. 24 Ta nani
Xica na nuu tafiuhu cdn cuahan
na ta in naa cuiti naxinu in tachi
quini ndivaha nuu tafivha cén.
Ta a juu quiahva ndeé nacasdha
ndicojo ticuii cdn janda quiahva
nandichutu ticuii ini barco cén. Joo
canddhu Jesus ini barco quiji va.
25 Anda ja nddva na xica tuun xihin
4 cdn nasahan na ndifiehe na fia. Ja
nacayuhu na ja cachi na xihin 4:

—Chindeé ndé ndehe, xitoho
nde. Jachi cdcoo barco caha tafiuhu
cuahan do —nacachi na xihin 4.

26 Anda ja nanducu fiehe Jesus
tuhun nu na ja nacachi a ja xihin
na:

—Nd4& cuéntd quéa yihvi nahd
ndo. Nda cuéntad quéa co candeé ini
ndo yehe —nacachi a.

J4 nandacoo a ta janani a tachi
quini can xihin tafiuhd can ta ja
nacatdji uun t6c6 ndihi a can. 27 T4
naxini na xica tuun xihin 4 can fia
yO6ho ja nacatontd na ta nacasdha
nddaca tuhun tdhan na ja cachi xihin
tahan na ja:

—Ta nda da cuu dataa yoho fia
janda tachi xihin tafivhu cdndusa
nu cdhan da —cachi xihin tdhan na
cén.

Td naqueta ivi da Athu inima
quini ini nut Jests
(Mr. 5:1-20; Lc. 8:26-39)

28 T4 naxinu cgo Jesus inga xo0
tafiuhd can nu iin Aiunddhyi cuénta
Gadara ja naqueta ivi da fithu
inima quini ini tafiu nu nduxu ndii.
Ta nacayati da nuu Jesus. Ndivi mé
da fithu inima quini ini y6ho cuu
da tatuhun quitj, ri cuehe ndivaha.
Sahd fia can quéa ni in thun fayivi
a cuu yaha chi ichi cdn. 29 T4 naxini
da Jesus ja nacasaha da cayuhu da
nu ajacachi daja xihin a:

—Nda cuénta quéa vasun quihvi
nuun xihin nde, Jesus, da cau in
tuhun jini j& jahyi Ndi6xi. A vastin
jdndoho yachun ini nde td cdmani

yii ndindaa tiempo ndoho ini nde
—nacachi ri quini can xihin Jesus.

30 Ta ndaja coo vya